
Como obter o informe completo de actividade dun usuario
Para obter un informe dos accesos ao curso dun usuario podedes empregar a opción Administración
do curso > Informes > Rexistro. Débense sinalar, nos campos correspondentes, as opcións Todos os
días e  Presentar na páxina.  Tamén se debe sinalar no  campo correspondente o nome do usuario
para o que se quere obter o informe. Despois, mediante o botón  Obter estes accesos,  obtense na
propia  páxina  o  informe  completo  de  actividade  do  usuario  correspondente.  Na  figura  a
continuación aparecen sinaladas todas as opcións, campos e botóns mencionados.

Como obter o informe completo de actividade do curso
Para  obter  un  informe  completo  nunha  folla  de  cálculos  (ods)  dos  accesos  ao  curso  podedes
empregar a opción Administración do curso > Informes > Rexistro. Débense sinalar, nos  campos
correspondentes, as opcións  Todos os días e  Descargar en formato ods. Ter todos os datos nunha
folla de cálculos permitiranos filtralos facilmente por usuario. Despois, mediante o botón  Obter
estes accesos, obtense na propia páxina o informe completo de actividade do para todos os usuarios
do  curso.  Na  figura  a  continuación  aparecen  sinaladas  todas  as  opcións,  campos  e  botóns
mencionados.

Despois, para filtar por usuario, cómpre abrir a folla
de  cálculos.  Neste  titorial  emprégase  Libre  Office
Calc pero en Ms Excel existen opcións similares.

O  primeiro  que  convén  facer  é  eliminar  as  dúas
primeiras filas do ficheiro. Ter só unha primeira fila
cos  encabezados  de  cada  unha  das  columnas
simplifica  a  creación  do  filtro   Para  iso  hai  que
seleccionar as filas completas, seleccionando co rato
os  números  que  as  identifican,  e  empregando  a
opción  eliminar  filas  do  menú  contextual.  Este
proceso ilústrase na figura da dereita.



Finalmente hai que seleccionar a columna  Nome completo,  seleccionando co rato a letra que a
identifica, e usar a opción  Filtro automático. Esta opción atópase na barra de botóns e no menú
Datos de  Libre  Office,  como  se  pode  ver  na  seguinte  figura.  Cando  pregunte  se  desexamos
empregar a primeira fila coma cabeceira das columnas deberemos responder que si.

Unha vez creado o filtro aparecerá, na cela que contén o nome da columna, un menú despregable no
que poderemos escoller o nome ou nomes de usuarios dos que queremos consultar a actividade.
Unha vez que premades o botón  Aceptar so se amosará a actividade para os usuarios que estean
seleccionados.  Na figura  debaixo amósase  o filtro  configurado para amosar  só a  actividade  do
usuario CFR Vigo Profe.

